
Në ballinëNë ballinë
“Femrat dukagjinase dje 
dhe sot”, është titulli i 
dokumentarit të psiko-
loges Shkëndije Pacolli, 
i cili u shfaqë më 8 mars 
në Ditën e Gruas, në një 
eveniment madhështor 
të mbajtur në Deçan, ku 
morën pjesë gratë e Du-
kagjinit dhe jo vetëm...

Aroma e rrënjëve

na përcjellë
tërë jetën...

PA IDENTITET NUK KA 
VLERË ASNJË SUKSES
Shkëndije Pacolli, e njohur gjerësisht 
si femër e suksesshme dhe me shumë 
botë, edhe një herë dëshmoi se është 
vlerë e pakrahasueshme e shoqërisë 
sonë. 
Në takimin dhe prezantimin premierë 
të dokumentarit “Femrat dukagjinase 
dje dhe sot”, të pranishëm ishin edhe 
figura njohur të politikës, artit e kul-
turës, një pjesë prej të cilëve u ngjiten 
në skenë për të folur për figurën e 
zonjës Pacolli dhe idenë e realizimin e 
këtij dokumentari, i cili shfaqi në pah 
fuqinë, traditën dhe zotësinë e fem-
rave dukagjinase, prej nga vjen edhe 
vetë psikologia e aktivistja shqiptare 
në Diasporë.
Ndër të pranishmit ishin Kryetari i Ko-
munës së Deçanit, Bashkim Ramosaj, 
Donika Gërvalla-Shwarc, zëvendëskry-
eministre dhe Ministre e Punëve të 
Jashtme, Dr. Time Kadrija - Deputete 
e Kuvendit të Republikës së Kosovës, 
Deputetja e Kuvendit të Kosovës - 
Jeta Statovci, Rabije Haklaj - kryetare 
e partisë “Guxo”, Dega në Deçan, e 
shumë të tjera që evenimentit i dhanë 
nderimin dhe mesazhin e duhur. 

GRUAJA SHQIPTARE 
SHPALOSI VLERAT
E SAJ...
Shkëndije Pacolli, për Revistën tonë, 
“Kosovarja”, thotë: 
“Vlera e gruas shqiptare bëri jehonë 
edhe përtej kufijve, kur shqiptaret nga 
vatra u dëbuan. 
Dhe, qysh para 86 vjetësh u shtrua py-
etja: “Kush e njeh shqiptaren?”, pyetje 
që është shtruar jo nga ne, por nga një 
revistë prestigjioze gjermane. 

Shkëndije Pacolli:



Sepse, ne nuk jemi mësuar t’i bëjmë 
pyetje vetes se kush jemi dhe kush 
ishin nënat apo gjyshet tona... 
E, për vlerën tonë as që bëhet fjalë. 
Shqiptarja nuk mendonte për vlera, 
sepse asaj nuk i treguan gati kurrë 
vlerën që kishte. 
Se ashtu u edukuam, por prapë kurrë 
nuk besuam dhe, kështu, ajo filloi fshe-
hurazi t’i shpaloste vlerat e saj, siç ishte 
Elena Gjika, intelektualja që mbështeti 
Lidhjen e Prizrenit, Marigo Posio - që 
qëndisi flamurin që u ngritë në Vlorë, 
Shote Galica - heroina e popullit që 
luftoi për çlirim dhe bashkim kombëtar. 
Pra, vepra që fshihen nën hijen e bur-
rit. Por, nuk fshihet dot fuqia e gruas 
dhe as merita e saj. 
Grua shqiptare ishte edhe Nënë 
Tereza, ku me misionin e saj hyjnor 
shpalosi nëpër botë dashurinë dhe 
dhembshurinë e shpirtit të gruas 
shqiptare. 

PSE FEMRA SHQIPTARE
MBETËT NËN HIJEN
E BURRAVE?
Historia përsëritet dhe ne vazhdojmë 
të mbetemi nën hijen e burrave, siç ka 

mbetur edhe gruaja dukagjinase me 
dekada, siç ishte edhe luftëtarja dhe 
veprimtarja Sabrija, e njohur si Bije 
Vokshi. 
Ishin, po ashtu, heroinat dukagjinase, 
ku para 32 vjetësh thyen të gjitha 
tabutë dhe hynë në odë të burrave 
dhe ulur këmbëkryq filluan iniciativën 
për faljen e gjaqeve... 
Por, këto burrnesha rrallë përmen-
den. Hava Shala-Gërguri dhe Myrvete 
Dreshaj - Baliu, ato u zëvendësuan me 
emra burrash! 
Dhe, duke mos pasur nevojë për 
vëmendjen e të tjerëve, vlerën e 
saj gruaja dukagjinase vazhdoi ta 
shpalosë në qelizën themelore të 
shoqërisë, në familjen e saj, ku me 
dashuri dhe ngrohtësi, përkundër 
së vërtetës së hidhur kosovare, ishte 
zëri i brendshëm i Nënës Ajshe të 
vëllezërve Gërvalla; ishte forca e 
zonjës së hekurt Ferdonije Qerkezi, 
shembull i ngulmimit dhe qëndresës; 
ishte nëna e UÇK-së, Aze Brahimaj, që 
me frymë atdhetare edukoi bijën e 
saj, Ruke Haradinajn, që djemtë e saj u 
flijuan, por kurrë nuk u dorëzuan! 
E, para se të ngrihej memoriali “Hero-

inat” ishte heroina dukagjinase, Marte 
Tunaj, që ngriti zërin e 20.000 grave të 
dhunuara gjatë luftës, dhunë e ush-
truar seksuale, fizike, psikike, morale e 
shpirtërore.
Por, rolin e grave dukagjinase nuk e 
gjunjëzoi askush gjatë luftës, vlerë që 
nuk mund ta mohojë askush. 
Ato nuk ishin viktima, por heroina. 
Heroina që vetëdijesuan edhe femrën 
për të mbetur në histori, siç është 
presidentja e parë femër në shqip-
tari, pikërisht dukagjinase, vlerë për 
çdo grua, për gruan nga e cila lindë 
jeta, për gruan dukagjinase që rrallë 
thuhet e vërteta. 

GRAVE SHPIRTI U QANË,
GJUHA U HESHTË...
Grave tona shpirti u qanë e gjuha u 
heshtë... 
E, harrojmë se gratë shqiptare vetëm 
në 24 orë kryejnë obligime familjare 
sa, ndoshta, një grua në Perëndim i 
planifikon në një javë!
E, ne, gratë shqiptare, pos që jemi 
grua, jemi bashkëshorte, jemi edhe 
nënë e babë, jemi bija, motra, shoqe, 
amvise, gjyshe, profesioniste, pas-
truese, kuzhiniere, dëgjuese, shofere, 
shërbëtore, nuse tradicionale dhe 
vazhdojmë të funksionojmë, duke u 
ndarë në 100 copëza vetëm e vetëm 
t’i plotësojmë kërkesat e të gjithëve, 
që, së paku, të tjerët të jenë të lumtur. 
Dhe, pas gjithë këtyre roleve, pritet 
nga ne edhe të dukemi bukur, të jemi 
të sjellshme, ekonomiste, të buzëqe-
shura e, sidomos, të urta dhe pa gojë. 
Andaj, kështu, harrojmë veten për të 
na kujtuar dikush një herë në vit, siç 
është 8 Marsi, se edhe ne kemi vlerë, 
se jemi ne dora dhe prehri që përkund 
dhe ndryshon fatin e njerëzimit. 
Sidoqoftë, është e ditur se pas çdo 
burri të suksesshëm qëndron një grua 
e fortë! 

Por, a e kemi pyetur veten, ndon-
jëherë, se cila mrekulli qëndron pas 
një gruaje shqiptare, e që me gjithë 
vështirësitë e saj qëndron stoike dhe 
zgjedh të jetë e fortë?
Është, pikërisht, gruaja me epitetin 
Nënë, që na i mësoi me dashurinë 
dhe butësinë e saj vlerat që ne sot i 
jetojmë. 
Janë fjalët dhe vlerat e heroinës time 
të ndjerë, që më mësoi: “Kij kujdes në 
jetë se më qenë e mirë s’është lehtë!”.
Por, meqë e mira nuk ka kufij, mundo-
hem, së paku, të lë gjurmë me vlera 
edhe për fëmijët e mi... 
Dhe, të mos harrojmë se ne nuk e 
zgjedhim dot gjininë që lindim si 
femër... 
Por, unë, ti dhe secila nga ne, mund 
të zgjedhim të jetuarit, vlerën që 
na takon si femër”, thotë psikologia 
dhe autorja e dokumentarit “Femrat 
dukagjinase dje dhe sot”, ndërkohë që 
ndalemi te qëllimi i këtij evenimenti, 
që është t’i ndryshojë pikëpamjet e të 
qenit grua shqiptare. 
“Të dalim nga roli i viktimës, duke ia 
kujtuar vetes se ishin rrethanat dhe 
sakrificat që nuk na gjunjëzuan, por 
na bënë edhe më të forta! 
Të vetëdijesohemi për epitetin, vlerën 
dhe ndikimin e pashmangshëm që 
kemi, duke filluar me veten tonë, 
familjen dhe shoqërinë!
T’ia kujtojmë vetes se të jesh grua 
është bekim, e jo mallkim!”. 

NGA ERDHI IDEJA 
E DOKUMENTARIT?
Po, ideja e realizimit të dokumentarit 
nga erdhi, si lindi? 

“Ideja dhe synimi për një dokumentar 
të tillë ishte, pikërisht, shpalosja e 
vlerës së gruas shqiptare gjatë histo-
risë, e deri këtu ku tani ndodhemi, me 
presidenten grua, e dyta në radhë. 
Është njeriu qenie që ka nevojë çdo 
ditë për t’ia kujtuar potencialin dhe 
madhështinë që posedon. 
Me këtë dokumentar, unë kam pasur 
nderin ta mbaj pasqyrën para vetes, 
secilës që ndodhej në sallë dhe më 
duket se ia kam arritur të depërtoj në 

zemrën e madhe të gruas shqiptare, 
meqë, pas përfundimit të dokumen-
tarit, të gjitha ishin me lot në sy... 
Falë Zotit, lot gëzimi me emocione të 
pa përshkruara!”. 
Dhe, për fund, psikologia Shkëndije 
Pacolli na tregoi se puna e saj më 
e madhe në vazhdimësi është në 
mërgatë. 
“Duke u nisur prej fluksit të madh të 
rinisë drejt Evropës, mendoj se nuk 
është kurrë mjaft për të folur për 
ruajtjen e identitetit dhe vlerat kom-
bëtare të mrekullueshme që kemi. 
Duke i kujtuar vlerat dhe duke e ruaj-
tur identitetin, shmangim asimilimin 
në vazhdimësi.
Ky është edhe vizioni im në punën 
time... 
Por, duke pasur parasysh sa të rëndë-
sishme janë për psikologjinë tonë 
rrënjët dhe vendlindja, kultivimi i vler-
ave fillon, pikërisht, me gruan si nënë. 
Kështu, ne, si gra, duhet të dimë sa 
vlerë kemi. Sepse, vetëm çka ke mund 
të japësh!”. 

Nderim Neziri

Shumëçka nga pak...

Dy telefonatat e së hënës ma prishën qe-
jfin kah mesdita, kur dita e këtij shkurti 
më dukej si një fillim pranveror. 
Më kish kërkuar një njeri ca para borxh, 
sepse donte të paguante ca fatura të 
firmës së tij. 
Dhe, meqë nuk mund t’ia siguroja, nuk e 
lajmërova fare. 
Pas një jave më thirri në telefon dhe më 
tha se eks-komunikimi që kishte ndod-
hur ndërmjet nesh e  rëndonte, prandaj 
për ta ruajtur miqësinë kishte  menduar 
t’më telefononte për kërkim-falje. 
Unë e kuptova ironinë dhe i thashë se 
egoja ime nuk shembej me një kërkim-
faljeje ironike, meqë nuk i kisha borxh 
asgjë. 
Më shkonin djersët ballit, por egon e 
ruajta, duke i thënë vetes se isha në të 
drejtën time dhe për atë njeri kisha bërë 
shumëçka. 

KUR E KISHTE 
BRAKTISUR 
HASHIM THAÇIN...
Kur ai e kishte braktisur Hashim Thaçin, 
për të dalë në subjekte të tjera partiake, 
për ta mbështetur, i shkova pas, duke e 
votuar si elektorat dhe ithtar ideali. 
Elektorati hashimian më bëri kritika të 
rrepta që unë, si më i zjarrti i atij grupi 
politik, e kisha braktisur Hashimin, sa 
këta kishin mbetur pa tekst. 
Dhe, erdhi koha që ma hoq pendimin 
nga rruga që ecja. 
E, meqë ky farë burri më ironizonte me 
kërkim-falje pse s’i kisha huazuar lekë, i bër-
tita egos sime dhe atij i thashë në telefon: 
“Ngrite kokën! Fol dhe qëndro krenar, 
sepse ke bërë shumë për ta, kurse kurrë 
nuk ke fituar gjë prej tyre!”.
Dhe, e kuptova se egoja kishte ngritur 
kokën dhe e bënte punën e vet të shen-
jtë, por shenjtëria sot nuk është vlerë! 
Sot shenjtëria është kuantitet dhe vendin 
e saj e ka zënë paraja, e që është mollë 
sherri ndërmjet miqsh dhe shokësh. 
Sidoqoftë, e mbyllëm debatin me mikun 
dhe arrita ta ruaja egon, nën djersët që 
më shkonin dhe këtë gjë e kuptova pasi 
miku kishte tentuar të ma lëndonte egon.

KURRË NUK KAM QENË 
INSTRUKTOR...
Telefonata e dytë rrodhi nga një zë çuni, 
që po kërkonte ta prisja para auto-shkol-
lës, e unë kurrë nuk kam qenë instruktor. 
Ai foli e foli se si e kisha vonuar në për-

gatitje ta bëja shofer... 
I thashë se e keni gabuar numrin, por ajo 
që më lëndoi ishte se si luajnë instruk-
torët me kandidatët për shoferë. 

Ç’FJALË MË THA 
ALI PODRIMJA?
Kur isha student shkrova një përmbled-
hje poezish, të cilën ia dorëzova redak-
torit Ali Podrimja. Ai ende pa ia lëshuar 
shikimin, më tha: 
“Sado që të jenë poezitë të mira, nuk 
mund t’i botoj, sepse e kam para teje 
vajzën e një profesori, dekan fakulteti. 
Profa ishte një kritik letrar jo i çmuar, 
ndërsa e bija kishte botuar ca poezi që 
nuk i lexonte askush! 
Sidoqoftë, ma morën rendin e botimit 
mua, që sapo kisha vënë këmbën në 
dyert e zyrave të poetëve, që mezi flisja 
para tyre, sepse më dukeshin të mëd-
henj nga librat që i kisha lexuar ndër vite. 
Sidoqoftë, unë mbeta pa libër, kurse e bija 
e dekanit u bë autore e një libri pavlerë! 
Dhe, për çudi, mu ai profa, që dikur 
kishte ndikim në  edicionet botuese të 
“Rilindjes”, ditë më parë pinte kafe në një 
kafene të qytetit. 
Pas pak u ngrit, duke u mbajtur në 
kërroçen që e kishte me vete, duke ma 
kujtuar gjethin vjeshtor që bie nga dega 
në baltë. 
Desha t’i them profës se ku e ke egon, o 
njeri, që me le pa libër?!
Por, heshta...

S. Murturi

Kosova
lojë e kapuçave!
Kosova është bërë 
fushë e lojës së 
kapuçave, lojë që 
është luajtur dikur në 
oda. Fituesit kanë pa-
sur të drejtë të sha-
jnë, duke ua ofruar te 
hundët këmbët hum-
bësve...



Më 17 Shkurt kremtuan Ditën e Pavarë-
sisë. I madh e i vogël festuam, secili në 
mënyrën e vet...
Por, a jemi të kënaqur me Kosovën e 
sotme, se Kosova nuk u bë ashtu siç e 
deshëm, as siç e patëm ëndërruar?
Nuk ka më ëndrra, as idealizëm. 
As patriotizëm. 
As heroizëm. 
As humanitet. 
As solidaritet ndërmjet njëri-tjetrit. 
As dashuri për njëri-tjetrin.
Ka realitet. Realitet të hidhur. 
E, te një pjesë e madhe e popullatës ka 
dëshpërim, zhgënjim…

Lufta për Kosovën nuk ka përfunduar 
ende. Ende duhet shumë punë, shumë 
luftë për rend vlerash, mbyllje plagësh… 
Është e çuditshme se si në Kosovën 
tonë, me 10 mijë kilometra katrorë, një 
botë shqiptare me 7-8 milionë banorë, 
bëhet arenë e përplasjeve ndërmjet 
njërës e tjetrës parti, ndërmjet njërit e 
tjetrit lider…
Si para njëqind vjetësh ende vazhdon 
dhe vlen thënia e Konicës: “Armiku më i 
madh i shqiptarit është shqiptari”. 
Si para njëqind vjetësh, si sot...
Pse?!

Gani Dili

magazinë e pavarur
për familje

Pronar dhe botues:
Gani DILI

Redaktor përgjegjës:
Isa ILAZI

Menaxher: 
Driton DILI

Redaksia:
Safet Krivaça (reporter i lirë)

Nderim Neziri (redaktor)
Besiana Dili

Drenushë Haredinaj
Ardita Dili

Edona Vllasaliu - Bajoku
Xheneta Spahiu

Denisa Oruqi

Dizajni:
Labinot Bërbatovci

 
 

Adresa e redaksisë:
Fahu postal 18, 10000 Prishtinë

Tel: 038 51 75 75
Email: info@kosovarja-ks.com

Marketing: 
Tel: +383 44 143 448; 

Email: marketing@kosovarja-ks.com

KOSOVARJA
www.kosovarja.al

FAQJA E SHTATË

SI PARA 100 VJETËSH!



Me rastin e përvjetorit të rënies heroike...

Ushtaraku që e stërviti
Adem Jasharin
Ish-ushtaraku, Ylli 
Mici, shef i Katedrës 
së Zjarrit në Akade-
minë Ushtarake të 
Forcave Tokësore 
“Skënderbej”, me 
rastin e përvjetorit të 
rënies së Komandan-
tit legjendar Adem 
Jasharit, tregon në 
emisionin e Eljan 
Taninit se si është 
ushtruar ushtarak-
isht Adem Jashari 
në Shqipëri dhe 104 
burra të tjerë.
Nga intervista e gjatë 
shkëpusim disa frag-
mente...

- Unë kam qenë në Akademinë Ushta-
rake Skënderbej, kam qenë pedagog 
dhe shef i katedrës së zjarrit, mer-
reshim me armatim e qitje. 
Erdhi një urdhër nga ministria jonë, 
meqë Ramiz Alia ra dakord me 
Ibrahim Rugovën që edhe Kosova të 
reagonte jo vetëm me demonstrata, 
por me armë. Kishte përgatitje fizike, 
xhenio, taktikë zbulimi, përdorimi i 
mjeteve mjekësore etj… 
Ishim 9 pedagogë që do të merreshim 
me këto disiplina të veçanta. 
Të ardhurit e parë ishin, kryesisht, nga 
diaspora dhe nga Maqedonia. Vinin 
me Avion në Rinas. Për ta stërvitja 
ishte stërvitje me intensitet të lartë. 
Ata ishin të sigurt, kërkonin armatim 
për veprimtarinë luftarake. 
Kanë qenë Sali Çekaj dhe Adem 
Jashari që e kërkuan këtë gjë me insis-
tim, por nuk ishte kollaj. 
U diskutua në shtet, për çdo kërkesë 
për çdo problem ne ishim gati! 
U ra dakord që të armatoseshin ata 33 
persona sa kishin ardhur. Ata morën 
më shumë armë se për një person. 

Pasi iku grupi i dytë, prisnim grupin 
e tretë. Forcat serbe ndërhynë, bënë 
reprezalje dhe kjo gjë dështoi. Ata 
erdhën më 1 tetor dhe ikën në fund të 
muajit. Stërvitja bëhej me intensitet. 
Çdo gjë ishte sekrete. S’duhet të kishte 
gjurmë.
Grupi i dytë u dekonspirua. Shërbi-
met e huaja nuk rrinë kot. Në total 
ata ishin 104 vetë, një pjesë ishin pa 
ushtri. Këtu u përgatitën në mënyrë 
shumë të mirë. 
Adem Jasharin e kam takuar në gru-
pin e dytë. Ishte me trup të madh, me 
ato mustaqe të mëdha, nga Drenica, 
njësoj si në pikturat e Abdurrahim 
Buzës. Ishte i fuqishëm në pamje dhe 
i qetë. 
Adem Jashari ishte pa fjalë, i kudo 
ndodhur.

A ISHTE ADEM JASHARI 
UDHËHEQËSI I GRUPIT?
Në pyetjen se a ishte Adem Jashari 
udhëheqësi i grupit, ai përgjigjet:
- Ishin nga vende të ndryshme: 
Drenica, Podujeva etj… 

Njëri ishte nip, tjetri kushëri. U bënë 
edhe më të lidhur pasi ikën nga këtu. 
Vajza nuk kishte për shumë arsye... 
Kjo ishte një nismë ku çdo muaj do të 
vinte një grup që do të stërvitej te ne, 
ku më pas do të përhapeshin në të 
gjitha rajonet e Kosovës, duke u bërë 
nxitës për të tjerët.
Të gjithë kanë marrë nga dy automa-
tikë. Bashkë me arkën e municioneve 
që shkonte 25 kile, është vetë mate-
riali, edhe arka që ka peshë. 
Koha nuk u eci mbarë.
Në grupin tonë ne kishim edhe dy 
zbulues, jepnin taktika të zbulimit, 
nga më të mirët. 
Kastrioti i shoqëroi deri në një pikë ku-
fitare. Ikën me autobusët e Ministrisë 
së Mbrojtjes bashkë me pajisjet e tyre 
deri në Kukës. 
U nisën ashtu deri thellë në Kosovë 
afër Pejës. Nuk janë dekonspiruar. Ne 
u dhamë shumë porosi. Me dy grupe 
nuk bëhej nami, duhej më shumë.

A NISI UÇK-ja 
ME DY GRUPE?
-Po, patjetër. Adem Jashari ishte 
fillesa. Prej tij nisi çdo gjë. Nipi i 
Ademit ishte 17 vjeçar, kishte edhe 
55-vjeçar. Ishin të përkushtuar, të 
vendosur. Ishin atdhetarë.
Aty kishte më shumë veprime prak-
tike, nuk kishte teori. 
Ne u mësonim teknika të ndryshime 
lufte, sepse çdo gjë, çdo armë kishte 

specifikën e saj.
Ata rrinin në Surrel. Atje është një 
bazë, fjetoret, ushqimi ishin atje. 
Në stërvitje i shfrytëzonin të gjitha, 
koha ishte e ngjeshur. Mësonin anën 
teknike dhe atë praktike, nuk lejohej 
të dilnin, e as të mos merrnin kontakte 
me banorë të zonës. 

SI DUKEJ NGA AFËR 
ADEM JASHARI?
Ademi në pamje të parë dukej sikur 
ishte një njeri jo komunikues, i rëndë. 
Kur flisje me të ai skuqej. Ishte njeri 
që të bënte për vete. Ishte shumë i 
dëgjuar.
Ata u stërvitën me të gjitha armët që 
ka pasur ushtria shqiptare. D.m.th., 
pistoletë, automatik, mitraloz i rëndë 
dhe i lehtë, granata të dorës, granata-
hedhës, murtaja 60 mm etj. 
Pra, me të gjitha armët që i kishim në 
dispozicion. Granata-hedhësi është 
armë shumë e fuqishme, kur godit 
tankun me të, tanku ndalon. 
Aty rastësisht bënte punë Instituti i 
Punimeve të Ushtrisë. Ata kishin vënë 
një shenjë me 10 a 15 pllaka çeliku, 
duke matur sasinë e lëndës plasëse. 

Kur qëlloi Ademi në të, pra në fletën 
që imitonte tankun, ajo u çua sipër 
dhe ra poshtë pas si gjethe. Ajo, fleta 
prej hekuri, nuk lëvizte më prej aty. 
Nuk e ngrinim dot më! 
Ata thanë, direkt, këtë armë duam ne! 
Ademi tha: A mund të marrim nga 
këto ne? 
“Po”, i thashë unë. “Por, është e 
vështirë për të manovruar”. 
Sidoqoftë, e bukur është jeta e këtyre 
njerëzve për ta dashur Kosovën me 
Shqipërinë, ose të pavarur si fillim e 
pastaj me Shqipërinë. 
Ne, shqiptarët e Shqipërisë, nuk e kup-
tojmë dot dhembjen e shqiptarëve të 
Kosovës... 
Ata ishin shumë të kënaqur, na donin. 
Në vitin 1991 ata djem u stërvitën te 
ne.
Por, te ne ndodhën ndryshimet poli-
tike. 
Në fillim të vitit 1992 më thanë se do 
të shkarkohesha nga Shefi i Katedrës 
në Akademinë Ushtarake. 
Këtë gjë ma komunikoi një ish-stu-
dent imi. 
Qëllimi i pushimit nga puna ishte 
“Reforma”. 
Nuk kishe se ku të ankoheshe!

Legjenda...

10 KOSOVARJA

Kush pi ujë në Kroin e Shatërvanit -
martohet në Prizren!

Kuriozitet

Virgjëresha 19 vjeçe - shtatzënë me dreq! 

E reja kolumbiane mbron se 
ka qenë e mbarsur nga një 
forcë e mbinatyrshme, që i 
erdhi përmes ëndrrave. 
Edhe pse është një komplot 
i vështirë për t’u besuar 
edhe për një film fantastiko-
shkencor, adoleshentja 
është e bindur se fajin për 
shtatzëninë e saj e kishte “një 
shpirt i keq”.
Ajo thotë se momenti i fekon-
dimit ishte shkaktuar nga “një 
forcë e mbinatyrshme, që e 
mori pasi kishte pasur ëndrra 
të çuditshme dhe, madje, 
edhe prani paranormale në 
dhomën e saj”.
Kur menstruacionet filluan 

t’i humbnin, vajza shkoi 
te gjinekologu, i cili, pas 
kontrollit, i tha se ishte 
shtatzënë. 
E reja këmbënguli se nuk 
ishte e mundur, sepse nuk 
kishte pasur kurrë mar-
rëdhënie seksuale me asnjë 
mashkull, ndaj e kishte të 
pamundur të bënte fëmijë.
 “Nuk kam qenë me as-
një mashkull, papritmas më 
pushuan menstruacionet dhe 
nëna ime më çoi në qendrën 
shëndetësore për kontroll 
dhe aty kuptova se kisha mb-
etur shtatzënë”, thotë ajo.
Shtohet pyetja: Me kë mbeti 
shtatzënë ajo?

Kroi i Shatërvanit në Prizren është më i vjetri në 
qytet, i ndërtuar në shekullit XV dhe ka peshë 
historike, por dhe folklorike. 
Sipas legjendës, kush pi ujë në këtë krua “vjen 
përsëri në Prizren”, ose “martohet në Prizren”.
Prizreni është ndër qytetet më të vje-
tra jo vetëm në Kosovë, por edhe në 
rajon dhe njihet për stilin arkitekton-
ik, objektet kulturore dhe historike. 
Prizreni njihet edhe për burimet e 
shumta natyrore. 
Më i famshmi prej tyre është Kroi i 
Shatërvanit.
Arkeologu u njohur Vesel Hoxha, 
nga Qendra Rajonale e Trashëgimisë 
Kulturore të Prizrenit, tregon ditë më 
parë se Shatërvani është ndërtuar në 

shekullin XV.
“Kroi i Shatërvanit është bërthama e 
qytetit, sepse rreth tij është ndërtuar 
qyteti. 
Kroi e ka burimin nga malet e 
Prizrenit, kurse si monument është 
ndërtuar në kohën e perandorisë 
osmane”, ka thënë ai.
Ai, ndër të tjerash, theksoi se, sipas 
legjendës, kush pi ujë në këtë krua 
“vjen përsëri në Prizren ose martohet 
në Prizren!”.

Si të ishte Virgjëresha Marie. Një 
vajzë 19-vjeçare raportohet se ka 
mbetur shtatzënë, pavarësisht se 
është siguruar që nuk ka pasur 
kurrë marrëdhënie seksuale...



Thënë të drejtën, isha xheloze në shoqet 
e mia, të cilat me kohë kishin gjetur të 
dashur dhe ishin rehatuar. 
Sepse, unë, sado që dilja çdo ditë në qytet, 
shëtisja vetëm, pa të dashur…
Dilja në qytet dhe kthehesha ashtu siç 
isha nisur: e mazitur, pa qejf dhe çehre 
rëndë. 
E, duke pritur se një ditë do të bëhej mirë, 
kisha mbetur as andej e as këndej dhe 
nuk dija se çka do të ndodhte me jetën 
time...

BËHESHA KINSE 
NUK ISHA E INTERESUAR
PËR ASNJË MASHKULL!
Më e keqja ishte se të gjithë në familjen 
time mendonin se unë kisha të dashur, 
meqë dilja çdo ditë në qytet, ndërkaq e 
vërteta ishte se unë nuk kisha askënd dhe 
as që kisha pasur...
Por, një ditë pranvere, duke qenë e rregullt 
në qytet, pash se një djalë shtatgjatë e tru-
phollë më ndiqte pas kudo që ndodhesha 

unë: në butikë, në lokalet e kozmetikës, në 
rrugë...
Dhe, në momentin kur ndodhesha në një 
qosh të një rruge, ai më kapi për krahu 
dhe më tha: “Të lutem, a mund të pimë 
kafe bashkë?”.
E, mirësjellja e tij bëri që t’më dridheshin 
këmbët, kurse zemra filloi t’më rrahë 
shpejt.
Por, në vend të përgjigjes ai e kuptoi 
shqetësimin tim dhe të dy u nisëm drejt 
një restoranti që ndodhej para nesh. 
E, kur hymë brenda u ulëm në qosh të tij 
dhe porositëm kafe.
Dhe, që t’i lija përshtypje, fill pas porosisë i 
largova flokët që më binin mbi sy dhe doja 
të tregohesha zonjushë e rëndë, çehre 
rëndë...
E, çka ndodhi tutje?
Nga ajo ditë, po në atë lokal, po në atë 
qosh, takoheshim çdo ditë.
Sepse, duhej të rrezikoja, në të kundërtën 
do më shkelte koha dhe do mbesja në 
shtëpinë e prindërve...

NUSE NË SHTËPINË
E TË ÇMENDURVE!
Kështu, ndejë pas ndeje, pas gjashtë mua-
jsh, pa dasmë, u bëra nuse në shtëpinë e tij.
Por, që në ditën e dytë të martesës, pasdite 
në shtëpinë e tyre u bë një zhurmë e madhe 
ndërmjet anëtarëve të familjes së tyre. 
E motra e tij, Mina, në atë tollovi, më rroku 
për flokësh dhe grushti iu mbush me 
flokët e mi.
Unë, në çast, vrapova për në dhomën 
time, hyra brenda, e kyça derën me çelës 
dhe nuk ia hapja derën as burrit tim, i cili 
pa ndërprerje më luste ta hapja derën e 
dhomës.
Dhe, ditë pas ditësh, muaj pas muajsh, po 
bëhen 4 vjet që jam nuse në këtë shtëpi 
të mallkuar, e që viktimë rashë unë, e jo 
im burrë, meqë ai e ka ditur mirë se çfarë 
familje ka.
E, pse rri në këtë shtëpi, pse jam lidhur për 
këtë shtëpi, janë dy vajzat e mia binjake, 
dy vjeçe, të cilat janë gjithçka për mua...

Elifja, Ferizaj

Në veten e parë

4 vjet nuse
në shtëpinë e të çmendurve!

Ditë pas ditësh e muajsh pas muajsh, ditët e rinisë sime si nuse 
po treteshin, derisa unë vazhdoja të jetoja një jetë krejtësisht “aut”, 

pothuajse të privuar krejtësisht nga jeta e rëndomtë...



Nuk di nëse deri para pak ditësh dikush i 
gjallë nga shqiptarët ka bust?!
Bill Klintoni e ka një bust, por ai qëndron 
në këmbë për shkak të rolit në çlirimin e 
Kosovës nga Serbia, shkaku i bombardimit 
të Serbisë me NATO-n në krye.
Por, Albin Kurti duhet të frikësohet që 
dikush i ka bërë një bust... 
Shtrohet pyetja: A ka pasur burri i Llapit 
mundësinë që në vend të bustit në 
shtëpinë e tij ta ketë një foto të madhe të 
Albin Kurtit, apo një mural jashtë shtëpisë 
dhe në atë mënyrë ta ruajë simpatinë për 
Kurtin?
Pa dyshim, po. 
Por, burrit të Llapit, me nofkën “Polaku”, 
nuk i kanë mjaftuar këto, andaj edhe ia 
ngrit bustin Albin Kurtit për së gjalli!

E, nëse Albin Kurti një ditë bie nga politika, 
pronari llapjan i bustit të Kurtit çka do të 
bëj me shtatoren?
Sidoqoftë, nëse dikush e ka merituar një 
shtatore për së gjalli, ai do ishte Adem 
Demaçi, për mbajtjen 28 vjet burg në 
burgjet serbe.
E, shtatoret vijnë pas vdekjes, siç ndodhi 
me shtatoren e Rugovës në sheshin para 
ndërtesës së Kuvendit të Kosovës.
Sidoqoftë, rasti që ndodhi me ngritjen e 
shtatores së Kurtit mund të interpretohet 
me një shembull:
Kur isha fëmijë babai më mori me vete 
të shkonim te një mik yni, i cili e kishte 
lëshuar mjekrën. 
Ishte hera e parë që unë isha pranë babait 
në një odë, ku burrat m’i përkëdhelnin 
flokët.
Dhe, derisa mundohesha të qëndroja 
këmbëkryq në shilten e ngushtë të odës, i 
zoti i odës e pyeti hoxhën:
“Mulla Vehbi, më ka gëzuar Zoti i madh 
me një nip dhe e ia kam lënë emrin tim, 
por nuk di a kam bërë mirë a keq, meqë 
unë ende jam gjallë?”.
E hoxha, pasi u mendua pak, tha:
“O burrë, me ia lënë emrin tënd nipit teksa 
je gjallë është si me hëngër kompira të 
ftohtë në sabah!”.
Dhe, burrat në odë ia plasën gazit... 
Andaj, një gjë duhet ditur: askush nuk e 
di se çka sjell e nesërmja, sepse mund të 
ndodhin edhe ndryshime që nuk janë të 

përputhshme me të kaluarën...
E, nëse nis një fushatë e tillë, a thua do t’ia 
bëjnë një bust edhe Dimal Bashës? 
Pse të mos i bëhet një bust për së gjalli 
edhe atij?
Edhe ai po flet, po kritikon, po qorton, po 
orienton e ç’orienton politika...

KATËR PALË MIQ...
Pleqnarët kanë thënë se janë katër lloje të 
miqve:
Një lloj miku është për te oxhaku;
Një lloj është për në odë;
Një tjetër për në hajat;
I fundit për te dera e oborrit.
E, miku i parë për te oxhaku është 
Amerika.
Pse?
Sepse, mikun që e ul te oxhaku është i 
besueshëm me ta pre litarin dhe me ta 
dashtë shtëpinë. 
E, në krye të oxhakut Ibrahim Rugova i ka 
ulur gjithmonë amerikanët.
Pastaj, njëjtë ka bërë edhe Hashim Thaçi.
E, mik për hajat është ai të cilin nuk ke 
qare pa e shti në oborr, por nuk e merr 
brenda në shtëpi, bisedon në hajat me të 
çka ke me biseduar...
Pra, edhe sot vlen thënia: “Një trimëri me 
100 mjeshtri!”.
E, disa politikanë të sodit trimërinë duan 
ta fusin në përdorim pa asnjë mjeshtri...

Sokol Murturi

RRALLË E PËRMALLË

Pas

Kurtit
kush e ka
radhën
për bust?
Kosova është nëna 
e vakive! Edhe pse i 
kemi mijëra buste e 
shtatore, mijëra për-
mendore, populli ato i 
shikon përmes veprave 
të atyre që kanë lënë 
diçka të vlefshme, 
duke sakrifikuar 
veten...

Pse s’përmendet emri
i Bashkim Paçukut?
Bashkim Paçuku është 
këngëtar i njohur dhe 
muzika ku identifiko-
het më së shumti është 
ajo e lehtë dhe klasike.

Bashkim Paçuku është i lin-
dur në Dibër të Maqedonisë. 
Ka një karrierë të gjatë dhe të 
suksesshme, e cila ka filluar fil-
limisht në Shkup, ku edhe i ka 
kryer studimet, pastaj karrierën 
e ka zhvilluar në Kosovë.
Paçuku, një tenor i pashoq, në 
vitet 80 paraqitet në Televizio-
nin e Prishtinës, krahas emrave 
të tjerë, me muzikën e tij të 
veçantë. Ka pasur bashkëpunim 
edhe me të madhen Nexhmije 
Pagarushën.
Bashkim Paçuku triumfoi, 
sidomos, me këngën “Barinjtë e 
Korabit”.
Ai, pas një kohe, karrierën e zh-
villoi edhe në Kroaci, e më pas 
në disa vende evropiane, ku në 
Itali ka interpretuar në teatrin 
“La Skala” dhe në vende të tjera, 
si në Spanjë, Francë, Austri, 
Gjermani. 
Prej vitit 1990 Paçuku ndodhet 
në SHBA. 
Atje i përfundoi studimet dhe 
u diplomua nga Universiteti i 
Bostonit, Instituti i Operës, në 
shkallën më të lartë, e që tash 
jep mësim në Universitetin e 
Bostonit. 
Në SHBA është nderuar me 
çmimin e parë në konkurrimin 

për çmimin ndërkombëtar për 
këngëtarët klasikë “Barry Alex-
ander”. 
Sidoqoftë, Bashkim Paçuku 
është një tenor i pashoq, i pak-
rahasueshëm dhe gjithmonë ka 
ditur të ngrohë zemrat e adhur-

uesve dhe t’i rrëqethë ata me 
zërin e tij të fuqishëm.
Por, pse në asnjë medium e as 
në biseda private mes miqsh e 
shokë nuk përmendet emri i tij?
E, habitshme a?!

I. ILAZI

I PAKRAHASUESHMI...

...dikur...dikur
...tash...tash



Një djalosh 17 vjeç dy herë e tronditi 
Pejën. Një herë,  kur vrau Vidomir 
Shalipurin, i njohur si kryeçetniku 
malazez dhe, herën e dytë, kur u vra 
vetë në një shkëmbim zjarri me gru-
pet e armatosura në Pejë, pas lufte.
Avni Elezaj, djaloshi me zoll mbi 
kraharor, i doli në pritë kryekriminelit 
Shalipur te “Ura e Drinit”, në Jabllanicë 
të Vogël të Pejës. 
Dhe, pasi e vrau, ia preu kokën, të 
cilën e futi në thes, për ta bindur 
shtabin e UÇK-së se ai e kishte vrarë 
kryepolicin që i tmerronte shqiptarët 
e Pejës e më gjerë.
Sot fotografia e Anvi Elezajt qëndron 
në  përmendoren e madhe në hyrje të 
fshatit Jabllanicë e  Vogël.

SI NDODHI NGJARJA?
Avni Elezaj ishte vetëm 17 vjeç kur 
vrau njërin ndër kriminelët më në zë 
të Pejës, Vidomir Shalipurin. Djaloshi 
që vrau kriminelin, i cili bënte krime 
mbi shqiptarët e Pejës e më gjerë, 
sot prehet në varrezat e fshatit Jabl-
lanicë e Vogël të Pejës dhe në ballë 
të varrezës ka një përmendore, në të 
cilën qëndrojnë tre shokë që atë ditë 
në mesin e muajit prill të vitit 1999 
eliminuan nga jeta kriminelin serbo-
malazez, që në  nahinë e Pejës njihej 
me nofkën “Munja” (“Vetëtima”).
Vidomir Shalipuri, xhudist i njohur që 
fuqinë e   kësaj shkathtësie e zbrazte 
mbi shqiptarët, në vitet e fundit para 
luftës i kishte tmerruar shqiptarët me 
sjelljet e guximit të tepruar kriminal.
Shqiptarët e Pejës me rrethinë thoshin 
me pëshpëritje se Shalipurit do t’i vije 
fundi, meqë “zullumi këputet prej së 
trashi”. Vrasja e Shalipurit, megjithatë, 
donte strategji dhe guxim, sepse kush-
do që do t’i dilte në pritë, duhej ta dinte 
se kishte para vetes një përbindësh që 
kurrë më parë nuk kishte pësuar asnjë 
shpullë nga shqiptarët dhe ishte ai vetë 
që kishte thënë para shqiptarëve e  

para tërë botës se “s’kishte pushkë që e 
vriste  Shalipurin!”.
Dhe, përveç shkathtësisë në xhudo, 
Vidomir Shalipuri kishte edhe gradë të 
lartë policore në policinë e Pejës, që 
e kishte fituar mbi “meritat e dhunës 
mbi shqiptarët”.
Banorët shqiptarë të Pejës tregojnë 
se ai e ndalte  veturën e policisë në 
rrugët e Pejës dhe sillej në asfaltet 
rrugore, e kalimtarët duhej t’i ndalnin 
automjetet e tyre dhe të prisnin derisa 
ta kryente ai fizkulturën tmerruese.
Ai që ishte tallur me plisin shqiptar në 
kokë, kishte bërë edhe dhjetëra akte 
të tjera poshtëruese ndaj shqiptarëve, 
krahas dhunës fizike që ishte shija e tij 
e preferuar brutale.
Deri në ditën kur ai mbeti pa kokë, nji-
het si krimineli që mori pjesë në çdo 
vrasje domethënëse të shqiptarëve, 
por dëshmitë e pejanëve tregojnë se 
Shalipuri merrte pjesë aktive edhe në 
misione të porositura shtetërore për 
vrasjen e shqiptarëve.
Në Pejë ishte përhapur propaganda 
se Shalipuri ishte në aksion kundër 
shqiptarëve. Ai papritur vinte kudo 
që nuk e prisnin... Në treg, në kafene, 

Ngjarja që tronditi Pejën...

Se shqiptarët janë 
trima, po e sjellim një 
pjesë të kësaj historie, 
kur një djalë i ri, 17 
vjeç, mori kokën e krim-
inelit serb numër një në 
Pejë, Shalipurit…

Vrasja enigmatike e Avni Elezajt
që vrau kriminelin Shalipurin!

në lokale nate, futej nëpër shtëpitë 
shqiptare, në qytete, në shkolla. 
E konsideronin të pandalshëm dhe 
nuk ishte lehtë t’i dilej para... Prandaj, 
edhe nofka e tij ishte “Vetëtima”.
Për më shumë që duhet të dihet për 
Shalipurin është se ai, përveç dhunës 
që ushtroi ndaj shqiptarëve, si i vetëm 
dhe me ekipin policor të tij, në Pejë 
bëri njësitin e tij famëkeq të quajtur 
“Çetat e Metohisë”, me seli në Pejë, 
me qëllim të terrorizimit të popullatës 
shqiptare të kësaj ane e më gjerë.
Çetat e Shalipurit vepronin si njësi të 
veçanta në   rajonin e Pejës dhe më 
gjerë dhe, sipas nevojës, shtriheshin 
në gjithë Kosovën.
Dhuna e njësiteve të Shalipurit ishte 
legalizuar nga policia e shtetit serb 
dhe serbët kishin thënë se kushdo që 
e prekë Shalipurin, Peja do ta pa-
guante me masakër.
Andaj, ishte vepër madhore vrasja 
eventuale e tij në Pejë, një akt i cili po 
të ndodhte do të përshkohej me  hak-
marrjen e shtetit mbi popullatën.

Ç’THONË DËSHMITARËT 
PËR SHALIPURIN?
Ymer Brahimi, 56-vjeçar, nga Novosel-
la e Pejës, në kohën kur biseduam me 
të para do vjetësh, thotë: 
“Nuk kishte njeri në Pejë që nuk e 
njihte Shalipurin. Ai ishte kryepolic, 
që gradohej për dhunën që ushtronte 
mbi shqiptarët. Ishte një antishqiptar 
i madh, i cili e zbatonte me veprime 
konkrete ndjenjën e urrejtjes ndaj 
shqiptarëve përmes dhunës brutale.
Hynte në fshat me plis në kokë, duke 
kënduar këngë çetnike për vrasjen 
dhe zhdukjen e shqiptarëve dhe duke 
i ofenduar shqiptarët si popull”.

SI U VRA SHALIPURI?
Xhemë Sadri Elezaj, 55 vjeç, nga Jabl-
lanica e Vogël  e Pejës, në bisedën që 
e bëmë me të para do vjetësh, falën-
deron Zotin që dikush, më në fund, 
do ta ndriçojë sado pak rastin e nipit 
të tij, Avni Elezajt, që vrau kryekrim-
inelin Shalipur, epror i lartë policor në 
stacionin e Pejës.
Të dy akterët sot janë të vrarë: Shali-
puri nga dora e Avni Elezajt, ndërsa 
vrasësi i Shalipiurit, Avni Elezaj, nuk 
dihet nga kush u vra pas lufte...
Një portret kolosal i Avniut, në ballë 
të odës së axhës Xhemë, qëndronte i 
varur dhe binte në sy, posa i ofrohesh 
derës së odës...

Xhemë Sadri Elezaj, rreth vrasjes së 
Shalipurit, thotë:
“Shtëpia e familjes së vëllait është e 
zbrazët, meqë askush nuk jeton aty. 
Të gjithë janë jashtë Kosovës. Avniu e 
vrau kryeçetnikun Vidomir Shalipurin, 
që kishte marrë guxim ta dominonte 
popullin shqiptar të Pejës me rrethinë 
dhe jeta ishte bërë e padurueshme  
nga ai.
Ai i kishte shpërndarë bashkëpu-
nëtorët e vet çetnikë dhe vepronte 
lirshëm gjithkund në Pejë me rrethinë.
Nipi im, Avniu, i kishte vetëm 17 vjet 
kur u bë pjesëtar i UÇK-së. 
Avniu e urrente dhunën dhe ishte 
djalë që nuk ia kishte askujt frikën. 
Ka qenë i lindur me virtyte të guximit 
dhe drejtësisë. Askush nuk e kishte 
idenë se ai do ta bënte atë trimëri, 
që mori pietetin e aktit më heroik 
të Pejës”, tregon Xhema, i shoqëruar 
nga  bashkëshortja Raba, e cila kujton 
ditën e vrasjes së  Shalipurit dhe sjell 
këtë rrëfim:
“Ka qenë mesi i muajit prill të vitit 
1999, kur në Pejë u përhap si rrufeja 
lajmi për vrasjen e Shalipurit. 
Ne ishim në shtëpi me të tjerë, e që 
kishin mësyrë Rozhajën, që atëherë 
konsiderohej rrugë shpëtimi. 
E, ata që donin të niseshin në atë 
rrugë, e lusnin zotin të mos tako-
heshin me Shalipurin...
Nuk e kishim ditur se Avniu me shokë 
e kishte zënë pusinë të “Ura e Drinit”, 
në hyrje të fshatit Jabllanicë e Vogël.
Shalipuri kishte kaluar aty pari me 
xhip, e Avniu me zoll në krah i del para 
xhipit...
Me të marrë në thumb, si në filma, 
zbraz zollin dhe e kishte qëlluar xhipin 
e tij, me ç’rast e kishte vrarë Shalipu-
rin, duke ia dhënë hakun sikur e kishte 
kërkuar qe shumë vjet.
Pasi e vranë Shalipurin i ofrohet xhipit 
për t’u bindur se ai më nuk ishte në 
jetë. 
Dhe, për të dëshmuar aktin e vrasjes, 
e dinte se nuk ishte e mjaftueshme 
vetëm ta vriste çetnikun më në zë të 
kësaj ane, por ia kishte prerë kokën 
dhe në thes e kishte futur kokën e 
Shalipurit...
Duhej ta dërgonte në shtabin e UÇK-
së, në Studenicë, që të bindej shtabi 
se, vërtet, ishte vrarë Shalipuri”, thonë 
bashkëshortët Xhema e Raba, duke 
folur publikisht për herë të parë rreth 
vrasjes së Shalipurit nga nipi, Avniu.

AVNIU NUK KRENOHEJ 
ME LUFTËN E BËRË...
Xhemë Sadri Elezaj, duke përshk-
ruar karakterin e nipit të vet, Avniut, 
shpalosë detajet e burrërisë së her-
shme të djaloshit 17-vjeçar:
“Avniu ka qenë modest. Edhe pse u 
bë i famshëm dhe në zë, kurrë nuk 
ka folur për të bëmat e veta dhe 
heroizmat që, me gjasë, kanë qenë 
të shumta për një  djalë me moshë 
të re.
Ndonëse në front ishte i pari, kurrë 
s’e ke dëgjuar duke folur për diçka të 
madhe. Ka qenë pjesë e Zonës Opera-
tive të Dukagjinit. 
Ai thoshte se nuk ka luftuar për 
Ramush Haradinajn, as për Hashim 
Thaçin, as për Ibrahim Rugovën, por  
për lirinë e Kosovës.
Të vetmen gjë që nuk mund ta 
fshehte ishte gëzimi i madh për vras-
jen e Shalipurit. Nuk thoshte e as nuk 
ndjente mburrje, por kur hapej tema, 
e ndjente gëzimin...
Kur është vrarë Shalipuri e dinim 
se policia dhe ushtria serbe do të 
hakmerreshin mbi popullatën dhe kjo 
ndodhi. Në eufori të urrejtjes u thyen 
postblloqet në fshat, të cilat i kishte 
ngritur UÇK-ja.
Hapësira nga Novosella e deri në Jabl-
lanicë ishte plot njerëz që kërkonin 
dalje në Mal të Zi. 
Po atë ditë janë vrarë Rexha i Radavcit, 
Ismail Veseli dhe tre vetë të Dubovës, 
si dhe Idriz Zeneli, që ishte i sëmurë 
prej vitesh në shtrat.
Nga ajo ditë më nuk mbeti vend për 
qëndrim në shtëpitë tona dhe dolëm 
në Rozhajë. Mezi i kam nxjerrë të gjal-
lë vëllanë tim, Ismailin, si dhe babanë 
e Avniut për në Mal të Zi, rrugë që e 
shpëtuam kokën, duke dhënë para.
Rrugës na ndalnin policët dhe na 
ofendonin me fjalë, duke na thënë se 
po të ishim të mirë nuk do e kishim 
vrarë Shalipurin.
Avniu është vrarë më 12 tetor të vitit 
2002, në orën 19.30, te stacioni i trenit 
në Pejë. Nuk dihet kush e ka vrarë, e as 
pse është vrarë...
Në atë aksion kanë mbetur dy të vrarë, 
secili në 
dyert e veturave të veta. 
Babai i tij, Ismaili, është vrarë më 17 
mars 2004 në Pejë, e as për këtë vrasje 
nuk dihet gjë”, thonë ata në kohën kur 
e bëmë këtë bisedë.

Safet Krivaça

AVANCOHET MODELJA E NJOHUR

Emine Cunmulaj,
nga modele në politikane

Emine Cunmulaj, e lindur në Tuz të 
Malit të Zi, është emër i njohur në 
industrinë ndërkombëtare të modës 
dhe modelimit. 
E njohur për bukurinë dhe talentin, 
ajo ka zbukuruar pistat e shtëpive të 
njohura të modës dhe është shfaqur 
në botime të njohura. 
Përtej karrierës së saj të suksesshme 
në modelim, Cunmulaj ka demonstru-
ar vazhdimisht një pasion për të pro-
movuar trashëgiminë e saj shqiptare 

dhe për të kontribuar në komunitetin 
global shqiptar. Si Konsullja e Nderit e 
sapoemëruar e Shqipërisë në Florida, 
Emine Cunmulaj do të luajë rol ven-
dimtar në përfaqësimin e interesave të 
Shqipërisë në rajon. Konsujt e nderit 
janë individë, të cilët, megjithëse nuk 
janë diplomatë karriere, emërohen për 
t’i shërbyer interesave të vendit të tyre 
në një vend të huaj. 
Ata shpesh kontribuojnë në ndërti-
min e lidhjeve kulturore, ekonomike 

dhe sociale ndërmjet vendit të tyre të 
origjinës dhe vendit pritës.
Në rolin e saj, Cunmulaj pritet të 
angazhohet në aktivitete të ndryshme 
që synojnë promovimin e kulturës 
shqiptare, nxitjen e bashkëpunimit 
ekonomik dhe ndihmën e diasporës 
shqiptare në Floridë. Kjo mund të përf-
shijë organizimin e ngjarjeve kulturore, 
mbështetjen e nismave të biznesit 
dhe ofrimin e ndihmës konsullore për 
qytetarët shqiptarë në rajon.

Në një zhvillim të dukshëm, modelja Emine Cunmulaj është emëruar Kon-
sull Nderi i Shqipërisë në Floridë. Ky rol prestigjioz, jo vetëm që nxjerrë në 
pah arritjet personale të Cunmulajt, por, gjithashtu, nënkupton angazh-

imin e saj për të nxitur lidhjet diplomatike dhe shkëmbimin kulturor ndër-
mjet Shqipërisë dhe komunitetit në Floridë.



17KOSOVARJA

Përjetim me profesoreshën

Ajo hapi derën e kabinetit tim pa trokitur. 
U shtanga. Më ngriu gjaku. Sytë e mi u 
çakorduan në trupin e saj, në këmbët e saj 
lakuriq deri mbi gjunjë. 
Në ato çaste ndodhesha vetëm, duke 
u përgatitur për orën e ardhshme të 
mësimit, që do e mbaja pas 40 minutash 
në kabinetin e biologjisë.
Thënë të drejtën, që moti e kisha në 
“shënjestër” bionden, profesoreshën e 

gjuhës shqipe në shkollën tonë, por i 
frikësohesha reagimit të saj. 
I qesh betuar vetes se do i afrohem, do i 
vardisem, se nuk do e lë rehat pa u dorë-
zuar para meje...
Por, ku ndodhesha vetëm me të, disi më 
humbte guximi, më dridhej trupi...
E, si duket, ajo e kishte vërejtur merakun 
tim ndaj saj, andaj edhe erdhi në kabinetin 
tim, madje pa trokitur fare!

“A JE TI A PO MË BËJNË 
SYTË?”, I THASHË 
DERISA E KAFSHOJA!
“Nuk kemi kohë shumë, sepse edhe unë 
pas 40 minutash kam mësim. Askush 
nuk më ka parë kur hyra në kabinetin 
tënd, andaj mbylle derën me çelës!”, 
më tha me një zë të dridhur, shumë e 
frikësuar.
E kuptova se ishte në ankth, andaj shpejt e 
shpejt e mbylla derën me çelës që të mos 
e hapte kush dhe i dola pas shpine dhe e 
shtrëngova fort, duke e ofruar për trupin 
tim.
Ajo u mbështet për trupin tim, e flokët e 
saj si një shtëllungë leshi u puthitën për 
fytyrën time.
Në atë moment nuk e kisha mendjen as 
te drejtori i shkollës, i cili mund të vinte 

e të trokiste në derë të kabinetit në çdo 
moment, sepse e dinte se isha brenda, as 
te nxënësit që mund të vinin të kërkonin 
ndonjë shpjegim, as te gruaja ime, e as te 
fëmijët e mi...

JAM ME TY 
A MË BËJNË SYTË?!
“Sot jam me ty dhe asnjëherë tjetër! Erdha 
të heq mallin e dashnorit, sepse me burrë 
jam çdo natë në shtrat!”, më tha, me qëllim 
që të mos e zgjasnim muhabetin, por të 
kalonim në veprim konkret.
Në ato çaste, e ula mbi tavolinën e 
madhe të kabinetit dhe filluam të 
putheshim, ta kafshonim njëri-tjetrin si 
qentë e uritur!
Ajo herë-herë lëshonte ndonjë ofshamë 
të lehtë, duke dëgjuar pulsimet e paresh-
tura të brendisë së saj, në momentet që të 
dy kafshonim njëri-tjetrin. Thënë shkurt, 
sikur dëshironte ta lironte energjinë e 
grumbulluar nga vetja, të akumuluar 
kushedi sa kohë...
Dhe, e di se i thashë: “Jam me ty a më 
bëjnë sytë?!”. 
Por, në vend të përgjigjes, kur u bë gati 
të dalë nga kabineti, më kafshoi në buzë, 
duke ma mavijosur pjesën e poshtme të 
buzës.

Profa i biologjisë

E kafshonim njëri-tjetrin
si qentë e uritur!
Kurrë më parë 
s’kisha ëndërruar se 
një ditë do të ndaja 
çaste kënaqësie me 
një kolege pune. Sa 
e sa herë zihesha në 
vete, duke i hapur 
sytë te këmbët e saj 
lakuriqe, te trupi i saj 
si fidan bliri, mirëpo e 
frenoja veten, sepse i 
frikësohesha reagimit 
të saj të ashpër...



Jam 29 vjeçe. Para do vjetësh u 
njoftova me një djalë në “Facebook”, 
cili jetonte në Holandë dhe filluam t’i 
shkruanim njëri-tjetrit, të flisnin, të 
bisedonim herë-herë edhe me orë të 
tëra. 
Dhe, me kohë bisedat tona filluan të 
bëhen serioze, meqë disa të afërm të 
mi njiheshin me familjen e tij.
Por, assesi nuk kisha guxim t’u tregoja 
familjes, meqë e shihja se ishte një 
“gacë e mlutë” dhe herë-herë e vëreja 
se fshihte diç prej meje, por e arsy-
etoja se ishim të ri dhe krijonte “lojëra”.
E, në atë kohë unë isha nxënëse dhe 
mundohesha të përkushtohem në 
mësime, meqë kohë të gjatë u kush-
toja bisedave me të dhe pak kohë më 
mbetej për mësim.
  

SI ERDHI TE DITA 
E SHUMËPRITUR?
Siç thashë, kur jam njohur me të fe-
juarin tim, e shihja se ai kishte njëfarë 
droje sa herë që vinte në Kosovë kur 
rrinte me mua, sidomos kur i afrohe-
sha afër dhe doja ta puthja. 
Habitesha edhe vetë se çfarë tipi 
ishte... 
Por, me kalimin e kohës e kuptova se 
ai nuk kishte ndjenja për femra, meqë 
më shumë i pëlqente të rrinte me 
meshkuj...
Dhe, dalëngadalë e kuptova se më 
herët kishte qenë gay, kishte pasur 
marrëdhënie me djem...
Por, një gjë ishte e sigurt: sillej mirë 
me mua, më respektonte dhe nuk 
donte të më humbiste...
E, kur u tregova në familje, të gjithë, 
pa dallim, ishin kundër me faktin se ai 
jetonte jashtë dhe ku dinë ata se me 
çka merrej atje, ç’punë bënte...

NUK DI A MUND 
T’I KRYEJ 
“DETYRAT E SHTËPISË”?!
Kur i thashë se jam e gatshme të mar-
tohem me të, ai në fillim hezitoi, por 
u bë i sinqertë e më tha: Nuk di sa do 
të jem burrë i mirë për ty, sa mund t’i 
kryej “detyrat e shtëpisë”, sepse dikur 
jam shoqëruar shumë me meshkuj, 
por tash nuk e bëj një gjë të tillë, 

meqë jam shëruar nga ai problem...
Por, një gjë e tillë tash po i pengon 
familjes sime, sepse po turpërohen 
nga rrethi dhe farefisi ynë që unë të 
martohem me një mashkull që dikur 
ishte homoseksual!
Sidoqoftë, për në muajin korrik e kemi 
caktuar ditën e martesës dhe ishalla 
do Zoti e krijojmë familje, krijojmë 
jetë të lumtur!

Drita, Prishtinë

Nafakëzezë më ka falë Zoti... 

I fejuari im para se të 
njihej me mua kishte 
pasur marrëdhënie 
me djem! E tash, 
kur do të martohet 
me mua, më thotë 
se djemtë i ka pasur 
vetëm shokë...

Burri më ka dalë
homoseksual...





Afirmimi i shqiptarëve në botë

Freskim Rama
freskon Amerikën!

Emri artistik i Freskim Ramës 
është “Kim”. Në audicionin 
“American idol”, spektakli më 
i ndjekur në Shtetet e Bash-
kuara të Amerikës për zbuli-
min e talenteve të reja, ngad-
hënjeu furishëm, duke i lënë 
të habitur jurinë profesionale 
me në krye Katy Perryn e njo-
hur dhe u pëlqye shumë nga 
juria e përbërë prej artistëve 
ndërkombëtarë.
Këngëtari 25-vjeçar nga 
Kosova, Freskim Rama, e filloi 
audicionin me këngën “Heal”, 
të artistit Tom Odell, ndërsa e 
përfundoi me këngën e njo-
hur “Oj Kosovë oj nëna ime”.

Zëri i tij melodik dhe stili i 
tij i të kënduarit bëri që të 
merrte dritën jeshile nga tre 
anëtarët e juristë së “Ameri-
can Idol”.
“Kim” ishte zhvendosur 
gjashtë vjet më parë në 
Amerikë, për të ndjekur ën-
drrën e tij në “American Idol” 
dhe në klipin prezantues nuk 
e la pa e përmendur edhe 
Kosovën. 
Andaj, një talent i tillë si 
Freskim Rama, mbase, ske-
nës botërore do t’i shtohet 
edhe një emër mashkulli, pas 
këngëtare me famë Dua Lipës, 
Rita Orës dhe Bebe Rexhës.

Freskim Rama është 
artisti i radhës që po 
dëshmon se Kosova, 
kudo në botë, ka dhë-
në shumë artistë të tal-
entuar. 
I njohur si “Kimi”, ka 
nisur rrugëtimin e tij 
drejt Hollivudit. “Kimi”, 
i cili arriti t’i rrëmbejë 
tri “Po” në audicionin 
“American Idol”, ka 
bërë jehonë të madhe 
me paraqitjen e tij 
shumë të veçantë në 
këtë spektakël.

Furtuna dheFurtuna dhe
Fatbardha LushajFatbardha Lushaj
- dy motrat e famshme- dy motrat e famshme
të fushës së estetikëstë fushës së estetikës
që bëjnë mrekulliqë bëjnë mrekulli

Furtuna dheFurtuna dhe
Fatbardha LushajFatbardha Lushaj
- dy motrat e famshme- dy motrat e famshme
të fushës së estetikëstë fushës së estetikës
që bëjnë mrekulliqë bëjnë mrekulli

Furtuna dhe Fatbardha Lushaj janë emra të 
njohur të fushës së estetikës dhe bukurisë, 
të cilat e kanë vulosur suksesin e tyre me 
profesionalizëm e korrektësi...

Furtuna e Fatbardha janë të 
bukurat e Deçanit, që kanë për 
mision t’i zbukurojnë të gjitha, ta 
perfeksionojnë pamjen e atyre që 
duan një nivel tjetër imazhi dhe 
dukje. 
Të dedikuara në profesion, 
motrat ia kanë dalë bindshëm 
të jenë ndër më të njohurat në 
botën e bukurisë estetike në rraf-
shin e Dukagjinit dhe jo vetëm.
Motrat Lushaj vijnë nga një 
familje doktorësh, me babanë 
dhe dy vëllezërit stomatologë të 
njohur e të dëshmuar. 
Pra, një familje profesionistësh 
shëndetësor, ndër më të përmen-
durit për zotësi në stomatologji, 
të cilët me përkushtim e dashuri 
e mbajnë gjallë e të pa cenuar 
betimin e Hipokratit. 
Ky është edhe parimi me të cilin 
punohet edhe në klinikën estetike 
“Furtuna Aesthetic” në Deçan.
Furtuna, që bënë jetë ndërmjet 
Kosovës dhe Gjermanisë, tregon 
se sa të lodhshme aq dhe moti-
vuese ishin përpjekjet e saj për ta 
kthyer në art përdorimin e injek-
sionit para shtatë vjetësh, kohë 
kur ndërhyrjet estetike akoma 
ishin tabu, e sidomos në një qytet 
si Deçani. 
Ishte e para që luftoi me ato 
paragjykime dhe solli teknika 
perëndimore në lëmin e estetikës.
“Progresi ishte i qartë dhe i 
dukshëm në raport me stadin e 
atëhershëm, ku frika nga gjykimi 
ishte e madhe nga ana e pacien-
teve”, thotë Furtuna. 
Ajo tregon se pacienti i saj i parë 
ishte një grimer i famshëm në 
Amerikë, i cili erdhi në Kosovë 
për një intervistë dhe i besoi pu-
nës së saj për heqjen e rrudhave 
me botoks. 
Si duket, ai ishte si ogur i mirë 
që sot “Furtuna Aesthetic” ka 
një listë të gjatë pacientësh të dy 
gjinive, të cilët duan të korrekto-
jnë apo përsosin pamjen e tyre të 
jashtme. 
Furtuna thekson se sot paragjy-
kimet rreth ndërhyrjeve janë 
zbehur, teknikat kanë avancuar 
dhe fusha e estetikës ka arritur 
në një nivel thuajse superior.

Nderim Neziri

Etër e bij - këngëtarë
Te ne, shqiptarët, shumë nga bijtë ndjekin rrugën e prindërve, si në 

mjekësi, art, por edhe në botën e muzikës...

NYSRET 
DHE ALBATRIT MUQIQI
Nysret Muqiqi është këngëtar 
shumë i afirmuar i muzikës pop-
ullore dhe folklorike shqipe. 
E, rrugën e tij e ka ndjekur edhe 
i biri, Albatriti, i cili me këngë 
ka marrë pjesë në shumë festi-
vale.
Albatriti është këngëtar i njohur 
dhe muzika ku identifikohet më 
shumë është ajo pop.

SHKËLZEN  DHE KORAB JETISHI
Shkëlzen Jetishi (Xeni) është këngëtar i njohur i muzikës popullore me 
mbi 40 vjet karrierë.
Ka realizuar një numër të madh këngësh, bashkëpunimesh e albumesh, 
të vlerësuar lart nga publiku. 
Xeni shquhet si një ndër këngëtarët më të mirë për interpretim “live”, i 
cili, zakonisht, këndon në ahengje të ndryshme familjare. 
Djali i tij, Korab Jetishi, ka ndjekur hapat e të atit. 
Korabi ka realizuar shumë këngë, disa albume dhe ka marrë pjesë në 
shumë festivale.

ILIR DHE KORB SHAQIRI
Të shkruash për këngëtarin e madh Ilir Shaqirin kurrë nuk është tepër 
dhe gjithmonë ka çka të thuhet e shkruhet. 
Por, rrugës së tij eci edhe i biri, Korab Shaqiri, emër shumë i kërkuar në 
skenën tonë muzikore. 
Korabi është këngëtar dhe autor këngësh shumë i njohur. Korabi u rrit ne 
Skenderaj, me një dashuri të madhe për muzikën, sepse babai i tij është 
këngëtar i njohur dhe shumë i dashur në të gjitha trevat shqiptare.
Këngëtari dhe kompozitori i njohur shqiptar, Korab Shaqiri, i ka përfun-
duar me sukses studimet e doktoratës.
Ka fituar zyrtarisht titullin doktor, në degën e kompozimit.

Cilat shqiptare
kanë bukuri të veçantë?

LEONORA JAKUPI
Leonora është personifikim i mirë 
i së bukurës. Që në paraqitjet 
e para në skenë bëri që sytë të 
kthehen kah ajo. Ndër të vetmet që 
nuk i është dashur të bëjë opera-
cion plastik për ta perfeksionuar 
pamjen e jashtme. 
Dhe, jo më kotë i thonë: E bukura 
Leonorë... 

ELVANA GJATA
Fytyrë tipike mesdhetare, një 
shikim që të huton. Elvana Gjata 
është nga ato femra që asnjëherë 
nuk bëhen bajat. Elvana, sinonimi 
i të suksesshmes e të bukurës, 
është ëndrra e çdo mashkulli...

ADROLA DUSHI
Disa herë është cilësuar si femra 
më e bukur shqiptare, shkaku i 
tipareve unike që posedon. Është 
modele tejet e famshme. 
Thjesht, e mrekullueshme...

AGNESA VUTHAJ
Është shqiptarja me më 
së shumti tituj bukurie. 
U shpall “Miss Peja”, 
“Miss Kosova”, “Miss 
Albania” dhe prezantoi 
Kosovën e Shqipërinë 
në shumë kompeticione 
bukurie. Kudo u vlerësua 
lart për pamjen e jasht-
me. Nuk i mungon as in-
teligjenca, pasi ka arritur 
t’ia del në shumë fusha, 
madje edhe në biznes.

Këto femra që i pre-
zantojmë e nderojnë 
racën tonë. Të bukura, 
mbresëlënëse dhe të 
pa rezistueshme. Për to 
vitet janë vetëm shifra...



Tetëvjeçari kampion...

Norik Memaçi, tetëvjeçari
kampion në Jiu-Jutsu, po mahnitë botën!
Quhet Norik Memaçi. Është një nga fëmijët shqiptar më të trofeshëm 
në botë. Është vetëm tetë vjeç, e sukseset në fushën e sportit i ka të 
mëdha e të admirueshme. Është kampion në Jiu-Jitsu, i shkëlqye-

shëm në futboll dhe shah.
Norik Memaçi jeton 
në Delmenhorst të 
Gjermanisë. Familja 
e tij u këshillua 
që ta inkuadrojnë 
në Jiu-Jitsu, pasi 
panë talentin tek ai 
dhe, kështu, që nga 
mosha katërvjeçare 
ai e ushtron sportin 
Jiu-Jitsu. 
Ka rripin ngjyrë hiri. 
Ka marrë pjesë në 
shumë turnirë dhe 
gjithmonë ka dalë 
në vendin e parë, të 
dytë dhe të tretë. 
Ky fëmijë i dedi-
kuar, në Kam-
pionatin e Evropës, 
të mbajtur më 
2.12.2023 në Schor-
tens të Gjermanisë, 
në peshën e tij 25 
kg, e ka zënë vendin 
e parë, duke u bërë 
Kampion. 
Tetëvjeçari ka marrë 
pjesë në kampionate 
të Jiu-Jitsu-së në 
Danimarkë, Ukrai-
në, Holandë, Austri, 
Poloni, Itali etj.
Për sukseset dhe 
pjesëmarrjet e 
Norikut në kampio-
nate të ndryshme, 
kanë shkruar edhe 
shumë gazeta pres-
tigjioze gjermane. 
Vogëlushi shqip-
tar me suksese 
ndërkombëtare, 
është zgjedhur 
sportist i vitit në 
Delmenhorst dhe ai 
do të dekorohet nga 
kryetari i qytetit.

N. Neziri

PËR TY...
Ike në heshtje. Nga sytë e mi rrodhën 
pika loti për ikjen tënde. Por, pa dys-
him, edhe ti do kesh qarë në atë verë 
përcëlluese. 
Lulet nuk do qelin më... 
Fluturat nuk do fluturojnë më...  
E kisha parë një ëndërr që më sugjes-
tionoi në një realitet. Kush do kishte 
menduar se do ishte po kjo ditë, dita e 
asaj ëndrre të dikurshme?!
Ditët ecnin e ajo më falte përditë e më 
shumë dashuri... 
Në sytë e mi lindi një kohë e re. 
Rilindi jeta edhe një herë, mendova 
me vete. 
Por, sot ike heshtazi. Do të qeshësh 
para dikujt, duke e fshehur dikë tjetër 
në zemër. Ëndrra më kishte kapluar 
nën mundimin e kësaj dashurie të 
hidhur, kur sot do të shkoje ti, në 
shtëpinë tënde të re... 
“Ditën e mirë, flutura ime! Kur të 
dalësh nga porta e shtëpisë sate, do 
më kesh para vetes. Mos harro ta 
ngritësh kokën! Më ke premtuar se do 
më shikosh aty ku do jem unë, te bliri 
i qytetit. 
Do të ketë shumë njerëz, do të ketë 
shumë dasmorë që do të përqafo-
hen për ty, në ditën tënde më të 
lumtur.
“A ka ndryshuar diçka në këtë ditë apo 
më ka harruar?!”, e solla në vete. 
Heshtja flet më së miri, por ne nuk e 
kemi varrosur dashurinë tonë. Sot do 
të perëndojë dielli pas kaq vitesh, e ti 
do ta heqësh vellon. 
A do të duket e bukur nata dhe a do të 
jetë nata jote më e lumtur? 
Ishte një Shën Valentin yni i përdit-
shëm për shumë vite, kurse ai sot ka 
vdekur. 
Para meje rri një gotë verë, te kafeneja 
e dikurshme, te parku i qytetit. 
Një zonjë me fëmijën përdore erdhi 
dhe u ulë pranë tavolinës sime, nën 
hijen e blirit. 
E njoha fytyrën e saj... Ishte fytyra 

jote... 
Kemi pirë shumë verë bashkë në këtë 
vend. 
Ti paske nisur të plakesh...
E cakërrojmë nga një gotë verë për 
plakjen tënde dhe për zemrën time të 
plasur... 
“Kam “vdekur”?!”, i them. “A po më 
sheh?! Hedh shikimin kah unë dhe 
shih sa shumë të dua akoma! Është 
kohë ndjenjash të hidhura. Nuk më 
jetohet tutje, kështu, vetëm...”. 

I NJOHA ATA LOT...
Para syve të mi nisin të rrjedhin lotët.
I njoh ata lot... Kanë rrjedhur edhe 
dikur... Qenkan fshehur diku, thellë, në 
shpirtin e saj. 
Sa shumë i kam ëndërruar?! 
Ngrihem. Shoh se më kanë kapluar 
djersët në trup. Sepse, jetojmë duke u 
dashur, e qeshmi para të tjerëve duke 
e fshehur njëri-tjetrin në thellësi, o 
“shpirti i shpirtit tim”...

S. M.

Nuk di a je tash e lum-
tur, duke e fshehur në 
brendinë tënde dikë që 
dikur i thoshe “shpirti i 
shpirtit tim”?!

Me mall...

Kur shkove nuse,
nëpër vrimën
e gjilpërës
të shikoja ty!





Faqja e kujtimeve

Pse femra është “botë”
e çuditshme?

Teksa ecja pas saj më bëhej se e njihja më 
parë. Dhe, në çast më kujtohet: dikur e ki-
sha takuar në parkun e qytetit, duke folur 
për të kaluarën e saj sentimentale.
Unë aso kohe pija kafe në një ulëse të par-
kut e ajo afër meje i tregonte shoqes së saj 
për dashurinë e para disa viteve dhe mezi 
gjenin hapësirë ta merrnin rendin cila të 
flasë e para...
Ajo që tash ecte para meje i thoshte tjetrës 
se e kishte pasur një dashuri dhe se ende 
jetonte për të...
“Jam martuar, por nuk e dua burrin, jetoj 
akoma për atë njeri që i kisha dhënë 
gjithçka që kisha”, i thoshte.
Shoqja tutje e pyeti pse nuk e kishte reali-
zuar dashurinë e madhe, e ajo arsyetohej 
se atë njeri e kishin martuar familja pa 
dashje.
Dhe, biseduan e biseduan gjatë për të 
kaluarën e tyre, sa më dukej mua se u 
lodhën...

PSE NË HISTORINË 
E NJERËZIMIT 
ASKUSH NUK E KRITIKON 
DASHURINË?
Dhe, teksa eci pas saj, m’u kujtuan fjalët 
e Ismail Kadaresë “se në historinë e 
njerëzimit kurrë askush nuk e ka kritikuar 
dashurinë…”.
Sepse, askënd asnjëherë s’mund ta qor-

tosh pse ka dashuruar, pse është dhënë 
pas dashurisë, meqë njeriu kur dashuron 
udhëhiqet nga ndjenjat, nga zemra...
Sidoqoftë, nuk njoh njeri që nuk ka vuajtur 
për dikë. Andaj, nuk është rastësi që 
shumica e këngëve popullore u kushtohen 
dashurisë, bilbilave e gjërave të bukura. 
Sidoqoftë, u kujtohet teksti i këngës “Ba-
nëm Zot bilbil në mollë, ta shoh Mihanen 
në këmishë të hollë?”. 
Tekst me përmbajtje, me ndjenjë të fortë 
dashurie...
E, zonja që tash ecte para meje, dikur 
në parkun e qytetit fliste me ndjenjë të 
fortë, me emocione për dashurinë e saj të 
përjetuar... 

FEMRA QË VRAPONTE 
ZBATHUR...
Dhe, teksa më sillet në mendje femra që 
ecë para meje, para shumë vjetësh, teksa 
qëndroja në oborrin e QKUK-së, një grua 
zbathur vraponte nga klinika e pediatrisë 
drejt daljes së oborrit të spitaleve.
Ajo nuk fliste as bërtiste, por e pakrehur 
dhe e shthurur nga pamja e jashtme vra-
ponte sikur e ndiqte kush...
Mundohesha ta perceptoja vrapimin e 
saj drejt portës dalëse të spitaleve, por dy 
gjëra m’u ngulitën nga perceptimi: Ishte e 
krisur apo e ndiqte kush?
Në fakt, asnjëri prej perceptimeve të mi 
nuk dukej në horizont, meqë gruaja ishte 

në pikën e shqetësimit, por nuk bërtiste.
Sidoqoftë, shqetësimin e saj e hetuan rojet 
e portës dalëse të spitalit dhe u munduan 
ta qetësonin, aq sa edhe arritën ta kenë 
kontrollin mbi të, meqë e kishte humbur 
durimin dhe mendjen...

NËNA QË NUK 
FRIKËSOHEJ NGA 
RAFALËT NË LUFTË...
Ishte data 16 prill 1999. Ushtria serbe i 
pozicionoi tanket përballë shtëpisë sonë.
Pritej të shtinin me armë artilerie drejt 
shtëpive tona, sepse edhe ashtu i kishin 
drejtuar kah ne.
Një tank veç e drejtoi tytën kah ne dhe 
prisnim ta lëshonte një breshëri predhash 
mbi shtëpitë tona. Andaj, popullata veç 
nisi t’i braktisë shtëpitë dhe u drejtua kah 
zabeli më i afërm...
Dhe, derisa të gjithë shkonin në një drej-
tim, një grua ecte në drejtim të kundërt, 
në drejtim të lagjes...
Djali i kishte mbetur në shtëpi... 
E, kur u dëgjua një rafal automatiku, ajo, 
për çudi, nuk ra në tokë. Qëllimi i rafalit, 
si dukej, ishte ta frikësonin që të largohej 
në drejtim të turmës që ishte nisur drejt 
zabelit.
Sidoqoftë, rafali nuk e trembi zemrën e 
nënës, e cila nuk u largua pa e marrë nga 
shtëpia djalin që i kishte mbetur atje...

Safet Krivaça

Ajo që ecte para meje, 
më dukej fytyrë e njohur. 
Dhe, teksa ecja pas saj, 
një zë burri i flet ka-
limthi, e ajo ia kthen me 
një rafal ofendimesh...

SHIGJETARI – SHENJA 
MË AVENTURIERE! 
Astrologët thonë se në krye të listës 
qëndron Shigjetari. Kjo shenjë horos-

kopi nuk është shumë e vendosur, 
ka prirje aventuriere dhe gjasat që 
të zhduket pas takimit të parë janë 
shumë të larta, por mos e merrni 
personale, veç përgatituni shpirtër-
isht.

BINJAKËT – SHENJA 
ME DY PERSONALITETE
Në vend të dytë qëndrojnë Binjakët 
që, po ashtu, kanë gjasa të mëdha për 
t’u zhdukur papritur. 
Ata njihen si persona me dy personal-
itete të ndryshme dhe është shumë e 
vështirë t’i bësh për vete të dyja anët 
e tij. 

UJORI - NUK BEFASO-
HET PËR TË MIRË!
Në vend të tretë qëndron Ujori, si një 
shenjë e paparashikueshme. Është e 
vështirë të befasosh për të mirë një 
Ujor.

PESHQIT - NUK 
E LËNDOJNË ASKËND
Ndërsa, shenja që ka më pak gjasa të 
zhduket nga jeta jote papritur dhe pa 
shpjeguar janë Peshqit. 
Ata janë shumë të ndjeshëm dhe nuk 
duan të lëndojnë askënd. 
Ka më shumë mundësi që një Peshk 
të qëndrojë në një lidhje që e bën të 
ndihet keq, sesa të zhduket.

Astrologji

Fenomeni i ndërpre-
rjes së komunikimit pa 
shpjegim dhe arsye, 
tashmë konsiderohet 
trend dhe “art”. 
Por, nëse marrim para-
sysh karakteristikat e 
shenjave, cila ka më 
shumë gjasa të zh-
duket pas një takimi?

Cila është shenja e horoskopit
që zhduket pas takimit të parë?



Nënat e reja, mos e harroni
delen Ewan në çantën e spitalit
Krejt çka ju duhet bebeve, është një ambi-
ent i sigurtë si në barkun e nënës. Zhurmat 
që i ka dëgjuar gjatë këtyre 9 muajve, po 
ato melodi e po atë ndriqim që e ka pasur 
brenda ambientit të mitrës së nënës. Nëse 
ju themi që egsiston një produkt që ka të 
gjitha këto veçori dhe do ju ndihmojë të 
ja krijoni bebit ambientin e ngjajshëm me 
barkun e nënës, do të na besonit?

Është ewan delja e ëndrrave (ewan the 
dream sheep) produkt i vlerësuar si më 
efektivi për gjumin e bebeve në Amazon, 
dhe me shumë çmime të tjera.

Me zhurmën e të rrahurave të mitrës, të 
rrahurave të zemrës, zhurmës ‘shhhh’, 
melodisë së shiut, të fshesës me vakum, 
harpës muzikore, ewan do ua mbajë ndër-
rimin e natës me bebin. Edhe një veçori, 
lëshohet automatikisht kur bebi qan.

KU MUND TA GJENI 
EWAN NË KOSOVË?
Ewan gjindet gjithandej, në farmaci, dy-
qane me krijime për bebe, dhe online në 
@4babiesonline.

Çka ju duhet tjetër medoemos në çantën 
e bebit?
Tek ky dyqan online do gjeni dhe bibero-
nët danez BIBS, që janë në formë të ngja-
jshme me gjirin e nënës dhe kanë dizajn 
minimalist e ngjyra super të veçanta.
BIBS ka edhe shishet e qelqit/xhamit 100% 
të pastër që janë të lehta për t’u mbajtur 
nga të posalindurit dhe xhami i pastër nuk 
lejon të emitohet asgjë e dëmshme tek 
qumështi i bebit.
Problemi me biberonët është që gjithmo-
në bien në tokë dhe mbledhin papastërti. 
BIBS ka edhe mbajtësen e biberonit 
cilësore që do ua heq këtë hall.

Kutija e biberonit kapet lehtë tek çanta e 
mamit, karroca, shtrati dhe është vendi 
higjienik për t’i mbajtur ato.

Si rekomandohet të flejnë bebet dhe si ta 
shmangim rrezikun nga koka e sheshtë?
Bebet rekomandohet të flejnë në shpinë 
për shkak të rrezikut që mund të ngul-
faten.

Kur bebet flejnë në shpinë, egsiston rreziku 
që formohet koka e sheshtë. Jastëku traue-
meland i sigurtë edhe për bebt e posalin-
dura është krijuar në Austri vetëm për këtë 
punë. Që ta parandaloj/korrigjoj formën e 
sheshtë tek bebet nga 0-18 muaj dhe koka 
të zhvillohet në mënyre normale, fiziologjike.

SHOQJA E PARË E BEBIT 
TUAJ KA FORMË TË?
Diçka që padyshim e keni dëgjuar nëse 
jeni në pritje të të voglit tuaj, është gjirafa 
Sophie.
Sophie stimulon 5 shqisat tek bebet e vo-
gla dhe do jetë shpëtimi kur bebet përbal-
len me vështirësi e daljes së dhëmbëve.
E krijuar në Francë, ka traditë 62 vjecare, 
krejt natyrale dhe njihet për cilësinë e saj 
kudo ne botë.
Pelenat e duhura jane ato që ngjasojnë 
atyre që nënat tona i kanë përdorur. Pra, 
pelenat duhet të jenë natyrale pa losione 
e parfume shtesë, njëlloj si letrat e lagura.
Nje brend qe mund të konsideroni nëse 
jeni pro natyrales dhe nuk bëni kompro-
mise me cilësinë jane pelenat PINGO të 
krijuara në Zvicër me energji të gjelbër.
Këto janë disa nga produktet që rekom-
andohen për cilësinë e tyre, dhe janë të 
njohura në gjithë botën nga prindërit që 
janë në kërkim të krijimeve cilësore për të 
çmuarit e tyre.



Psikologji

Pse ata që tradhtojnë
nuk pendohen?!

Një martesë krejtësisht e kënaqur në sipërfaqe, e karakterizuar nga respe-
kti reciprok, dashuria dhe pajtueshmëria. Por, përtej pamjes së jashtme, 
njëri prej bashkëshortëve kërkon kënaqësinë jashtë martesës...
Lidhja jashtëmartesore është jo vetëm 
e këndshme, por edhe e kënaqshme 
në shumë nivele dhe veprimet e tij 
nuk nënkuptojnë asnjë faj. 
Prandaj, një nga partnerët pohon 
se kjo marrëdhënie e jashtme nuk 
gërryen shëndetin e marrëdhënies së 
tij kryesore, kështu që nuk ka asnjë 
pishman. 
Ky përshkrim, në dukje në kundër-
shtim me idenë konvencionale të 
tradhtisë, është tema qendrore e 
një studimi, të botuar në arkivin 
prestigjioz të sjelljes seksuale, i cili 
përpiqet të hedhë më shumë dritë 
mbi arsyet pse njerëzit largohen dhe 
si ndihen për të aventurat.

MUNGESA E SEKSIT, 
ARSYEJA KRYESORE
Të anketuarit, kryesisht burra të 
moshës së mesme, u pyetën për një 
sërë çështjesh, duke përfshirë shën-
detin e tyre martesor, arsyet që ata 
kërkonin një lidhje dhe mirëqenien e 

tyre të përgjithshme psikologjike. 
U shfaq një paradoks interesant: 
shumica e pjesëmarrësve shprehën 
dashuri të thellë për partnerët e tyre, 
por ishin krejtësisht të pakënaqur me 
jetën e tyre seksuale martesore. 
Është interesante se pothuajse gjysma 
e pjesëmarrësve nuk po bënin seks 
me bashkëshortet e tyre dhe nevoja 
për kënaqësi seksuale u shfaq si mo-
tivi dominues për të kërkuar një lidhje. 
Motivime të tjera, të tilla si dëshira 
për pavarësi dhe përvoja të ndryshme 
seksuale, ishin në tërheqje. 
Problemet më të thella në marrëd-
hënie, të tilla si mungesa e dashurisë 
ose pakënaqësia ndaj bashkëshortit, u 
përmendën më së paku si motive për 
mashtrim.

PSE AI QË TRADHTON 
NUK PENDOHET?
Së pari, pendimi është një emocion 
kompleks që shpesh lidhet me vetëv-
lerësimin dhe perceptimin e dëmit të 

bërë. Në studim pjesëmarrësit treguan 
se besonin se lidhjet e tyre nuk i kishin 
dëmtuar martesat e tyre. Nëse ata nuk 
e kuptojnë se veprimet e tyre shkak-
tuan dëm të konsiderueshëm, ata 
mund të mos përjetojnë pendim të 
konsiderueshëm.
Së dyti, kënaqësia e raportuar si 
emocionalisht ashtu edhe seksualisht 
nga takimet seksuale mund të zbusë 
ndjenjat e fajit ose pendimit. Shpërb-
limi emocional dhe fizik që ata morën 
nga punët, mund të tejkalojë çdo 
konflikt të brendshëm që ata mund të 
ndjejnë. Megjithatë, është e rëndë-
sishme të mbani mend se ky studim 
është vetëm një paraqitje e shkurtër e 
përvojave dhe motivimeve të atyre që 
kanë pasur marrëdhënie jashtëmarte-
sore dhe janë anketuar. 
Nuk pasqyron domosdoshmërish 
përvojat ose ndjenjat e kujtdo që ka 
qenë jobesnik. 
Çdo person dhe situatë është unike 
dhe mund të ndikohet nga një sërë 
faktorësh personalë.

Pse frikësohem natën?
Përshëndetje, jam vajzë e 
pamartuar, që kam shke-
lur moshën 40-vjeçare. 
Kam pasur një dështim në 
dashuri dhe më ka lënë 
pasoja, por nuk po bëhem 
rehat, sepse kam frikë 
natën.
Ka një vit që e kam këtë 
frikë dhe më shfaqet më 
shumë gjatë gjumit, pas-
mesnate. 
Kam filluar të dyshoj se 
kam magji... 
Dua ndihmën tënde...
Të lutem, si ta kaloj këtë 
problem, meqë më është 
shndërruar në hall të 
madh?

“E vetmuara”
Përgjigje:
Nuk ke magji, por devalvimi 
i kohës, duke qenë e vet-
muar, e ka prodhuar këtë 
situatë kaotike te ti, meqë ke 
ndjenja shumë të ngatërru-
ara për momentin.
Je duke e mbajtur vështri-
min te një person, i cili po ta 

merr gjumin dhe shpirtin, 
por ai është i martuar dhe 
nuk i ka rendet të të merr për 
grua...
Nuk them se nuk të do, por 
them se rrethanat tuaja janë 
të ndryshme dhe nuk ia vlen 
ta sakrifikosh shpirtin për 
dikë që nuk ka mundësi të të 
bëjë zgjidhje.
Prandaj, duke qenë nën sun-
dimin e vetmisë, nuk e bën 
gjumë të rehatshëm, sepse 
ke nevojë të mos jesh në 
shtrat vetëm, por me burrin, 
e ti këtë nuk e ke.
Prandaj, si rrjedhim, e ke 
këtë problem që është 
shndërruar në panik dhe 
frikë natën.
Sidoqoftë, mos harro, nata 
është prodhuese e pasigurisë 
të çdo qenie me shpirt...

Kush po komandon bren-
da meje?!
Përshëndetje magjistare e 
dashur! Jam një zonjë, jetoj 
jashtë vendit.
Kam një problem prej 

vitesh dhe ai tani po më 
pengon me të madhe në 
jetë edhe si nënë e fëmi-
jëve të rritur...
Çka do që bëj, e bëj duke 
numëruar dhe ai numërim 
ma ka nxirë jetën!
Punoj dhe numëroj! Gatuaj 
dhe numëroj!
Kam qenë te psikiatri 
dhe më ka thonë se kam 
pengesa në kokë, sepse, si-
pas tij, një pjesë truri mban  
të shënuara këto memorie 
që më bëjnë të numëroj  
gjithçka...
A mund të shërohem?

“E huaja”
Përgjigje:
Nuk janë të pakta rastet e 
tilla në jetën e burrave dhe 
grave. 
Por, ti e ke pasur nga fëmi-
jëria këtë dukuri, e që tash, 
me kalimin e moshës, ajo ka 
filluar të shprehet në  jetën 
praktike.
Unë shoh se kjo të vjen ty si 
nga dikush që ka hyrë në ty 
dhe të jep urdhra numërimi, 
në atë që bën ti në jetën e 
përditshme.
Ajo çka unë di është se jo 
të gjitha problemet e kanë 
zgjidhjen te mjekësia dhe 
mjek i mirë është ai që thotë 
se nuk je për mua, nëse nuk 
mund të të ndihmojë.
Mjeku, sipas teje, ta ka 
dhënë diagnozën. 
Por, meqë e ka diagnostifi-
kuar problemin, pse nuk të 

Për hapje të fatit, për strese, 
sëmundje depresive, për forcim 
të bashkëshortësisë, për largim 
të magjive, për ecje të mbarë të 
biznesit, për rritje të vetëbesimit 

dhe për sugjerime e ndihmë 
me barëra popullore, 
por edhe për gjithçka 

për jetë të lumtur  
kontaktoni në ketë email adresë: 

lindjavdekja@hotmail. com

lindjavdekja@hotmail. com
MAGJISTARJA

ka bërë zgjidhje?!
E, mbi të gjitha, ti nuk e ke 
gjetur zgjidhjen, pra je në 
kërkim të zgjidhjes...
Unë besoj se nuk është 
problemi i natyrës së mjekë-
sisë, por është një ves që nuk 
hiqet me terapi. 
Mendoj se problemin që e 
ke mund ta largosh me një 
koncentrim më të madh 
në punë, duke e braktisur 
numërimin.

Pse burri po rri i hutuar?!
Përshëndetje zonjë! Jam 
lexuese e rregullt e ru-
brikës tënde në Revistën 
“Kosovarja”, të cilën e ad-
miroj shumë.
Jam amvise. Bëj jetë me 
probleme. 
Disa prej tyre, disi, janë 
zgjidhur e kanë kaluar, 
e disa prej kanë mbetur 
akoma pa u zgjidhur, po 
rrinë në heshtje...
As nuk janë zgjidhur e as 
nuk po shuhen!
Nuk di si do ta kalojmë me 
burrin kur të dalin në shesh 
ato probleme?! 
Po i druaj shumë këtij 
problemi, sepse burri më 
ka thënë se kur të hapet 
problemi, edhe familja jote 
ka me qenë aty...
Andaj, po frikësohem 
shumë...
Megjithatë, shqetësimi 
im është se burri po rri si i 
hutuar! 

Tërë kohën rri në shtëpi, 
nuk bën punë fizike sikur 
dikur! 
Çka është në pyetje, të 
lutem shumë? 
Dhe, a do të hapen ato 
probleme dhe kush do fito-
jë nga to, unë apo burri?

“Droja”
Përgjigje:
Fakti se e ke prishur një 
fejesë, tregon shumë për 
jetën tënde...
Në fakt, ti nuk je stabilizuar, 
edhe pse je bërë nuse, sepse 
nuk e do burrin!
Ky është problemi esencial... 
E, takimin që ke pasur para 
një viti me ish-të fejuarin, 
burri yt e ka kuptuar dhe 
këtu tash është molla e sher-
rit për ty dhe burrin.
Pra, burri yt është nervozuar, 
edhe pse me plot të drejtë, 
sepse marrëveshja juaj ka 
qenë se ajo lidhje ka marrë 
fund me prishjen e fejesës...
Ju, megjithatë, jeni takuar 
dhe, në këtë mënyrë, ke dalë 
prej fjalës dhe marrëveshjes, 
e burri ka disponim ta hapë 
këtë problem në nivel të 
prindërve tuaj...
Andaj, me vetë faktin se 
hapen letrat intime për 
moral, tregon se mund ta 
shkatërroni martesën...
E, sa i përket pyetjes pse 
burri po qëndron i hutuar, 
përgjigja është: I keni shkru-
ar te hoxha që ta pasivizoni, 
e të mos jetë në gjendje t’i 

hapë sekretet tua morale!

Nuk po mundem pa të! 
Zonja magjistare, jam grua, 
jetoj në Zvicër.
E kam një hall.
Jam njohur në vendin e 
punës me një burrë, i cili 
është më i ri se unë dy vjet.
E, pasi kemi nisur të 
shoqërohemi, nuk po 
mund ta shoh veten të 
lumtur pa të.
Pse erdha në këtë gjendje 
dhe a do ta kem për vete?

“Syri i pranverës”
Përgjigje:
Ju jeni bashkë qe tre vjet, por 
ai është larguar prej teje!
Ti ke fëmijë dhe burrë dhe 
mirë është ta harrosh të 
dashurin, në mënyrë që t’i 
përkushtohesh jetës famil-
jare, sepse ka kohë që e ke 
lënë anash në tërësi.
Një ndryshim i madh është 
kah shihet në ty qe një kohë 
të gjatë, andaj kjo gjendje 
mund të të kushtojë në jetën 
tënde bashkëshortore.
E, pse ke ardhur në këtë 
gjendje është e qartë, meqë 
dashuria e ka luajtur rolin! 
Por, eja në vete dhe mos i 
shko pas burrit të huaj!

PËR LEXUESIT
E DIASPORËS
Pyetjet tuaja dërgoni me postë në 
adresën: “Kosovarja”, fahu postal 18,
10 000, Prishtinë, Kosovë.

PËR ATA QË BESOJNË: MAGJISTARJA U PËRGJIGJET

37KOSOVARJA




	01
	02
	03
	04
	05
	06
	07
	08
	09
	10
	11
	12
	13
	14
	15
	16
	17
	18
	19
	20
	21
	22
	23
	24
	25
	26
	27
	28
	29
	30
	31
	32
	33
	34
	35
	36
	37
	38

